Ályktun stjórnar BSRB 25/9 2003

BSRB tekur undir með heilbrigðisráðherra

Stöðugar hótanir stjórnarnefndar Landspítala-Háskólasjúkrahúss um niðurskurð og brottrekstur starfsfólks valda óöryggi og vanlíðan og grafa þannig undan starfsemi stofnunarinnar. Sú spurning gerist áleitin að verið sé að búa í haginn fyrir einkavæðingu innan sjúkrahússins. Kerfisbreytingar af því tagi reynast hins vegar kostnaðarsamar þegar upp er staðið og eru eftirtektarverðar yfirlýsingar heilbrigðisráðherra um að yfirleitt hverfi kostnaður ekki við slíkar breytingar heldur flytjist annað. Undir þetta vill stjórn BSRB taka og hvetur jafnframt til þess að um fjármál sjúkrastofnana verði rætt af raunsæi og yfirvegun en ekki haft í hótunum við starfsfólk eins og stjórnarnefnd Landspítala-Háskólasjúkrahúss hefur gert.   

